[bookmark: _GoBack]《十住毘婆沙論》卷10〈四十不共法品第21〉補充講義
上開下仁法師指導，釋惟欣敬編2013.2.17

p.1
【諸佛雖有無量諸法，不與餘人共者，有四十法】：
1、《大智度論》卷26〈1 序品〉：「復次，十力，佛雖盡知遍知，而聲聞、辟支佛有少分；十八不共法中，始終都無分。以是故，名真不共法。」(大正25，255c13-15)
2、《大智度論》卷26〈1 序品〉：「十八不共法者：一者、諸佛身無失，二者、口無失，三者、念無失，四者、無異想，五者、無不定心，六者、無不知已捨，七者、欲無減，八者、精進無減，九者、念無減，十者、慧無減，十一者、解脫無減，十二者、解脫知見無減，十三者、一切身業隨智慧行，十四者、一切口業隨智慧行，十五者、一切意業隨智慧行，十六者、智慧知過去世無礙，十七者、智慧知未來世無礙，十八者、智慧知現在世無礙。」(大正25，247b11-19)

p.2
一、【舉】：3.拿起；提起。（《漢語大詞典(八)》，p.1291）
二、【蹈】：1.踩，踐踏。2.跳；頓足踏地。3.踏上；投入。5.行走。6.登上。（《漢語大詞典(十)》，p.527）

p.3
一、【三千大千世界】：
1、印順導師《般若經講記》(p.57)：「三千大千世界，是一千小千為中千，一千中千為大千的一佛所化世界，這是形容量的眾多。」
2、《長阿含經》卷18〈1 閻浮提州品〉(大正1，114b25-c8)：「佛告諸比丘：「如一日月周行四天下，光明所照，如是千世界，千世界中有千日月、千須彌山王、四千天下、四千大天下、四千海水、四千大海、四千龍、四千大龍、四千金翅鳥、四千大金翅鳥、四千惡道、四千大惡道、四千王、四千大王、七千大樹、八千大泥犁、十千大山、千閻羅王、千四天王、千忉利天、千焰摩天、千兜率天、千化自在天、千他化自在天、千梵天，是為小千世界。如一小千世界，爾所小千千世界，是為中千世界。如一中千世界，爾所中千千世界，是為三千大千世界。如是世界周匝成敗，眾生所居名一佛剎。」」
二、【若干】：多少。用於指不定量。（《漢語大詞典(九)》，p.328）
三、【瞬】：3.一眨眼工夫。極言時間短暫。（《漢語大詞典(七)》，p.1255）
四、【十寶山】：《十住經》卷4〈10 法雲地〉(大正10，531c29-532b9)：「諸佛子！是諸菩薩十地，因佛智故而有差別。譬如因大地故，有十大山王。何等為十？所謂雪山王、香山王、軻梨羅山王、仙聖山王、由乾陀羅山王、馬耳山王、尼民陀羅山王、斫迦婆羅山王、眾相山王、須彌山王。……諸佛子！是十寶山同在大海，……」

p.4
一、【常身】：《大智度論》卷9〈1 序品〉(大正25，122c4-12)：「佛坐師子座，現最勝身光明色像，威德巍巍。以此神力感動眾生，其有信者皆至阿耨多羅三藐三菩提；其中疑者，示常身，便得信解，而各說言：「今所見者是佛真身。」以佛力故，此三千大千世界中人見佛常身，遠近無礙。是時，三千大千世界眾生皆大歡喜言：「此真是佛身！」「佛初生時、初成佛時、初轉法輪時皆以此身」——如是思惟，此真是佛身。」
二、【倍】：1.照原數等加。3.加倍；更加。（《漢語大詞典(一)》，p.1515）
三、【化佛】：
1、天親造《金剛般若波羅蜜經論》卷1(大正25，784b21-22)：「佛有三種：一者、法身佛，二者、報佛，三者、化佛。又釋迦牟尼名為佛者，此是化佛。」
2、《佛光大辭典》p.1324：化佛梵語nirmāṇa-buddha。又作應化佛、變化佛。佛陀為救度眾生而變現另一種姿態，即稱為變化身。

p.5
一、【小辟支佛】：《仁王護國般若經疏》卷2〈1 序品〉(大正33，260a8-11)：「小辟支佛，是須陀洹人在人間生，是時無佛，佛法已滅，人中七生，天上亦爾，不受八生自悟成道，即成小辟支佛也。」
二、【大辟支佛】：
1、《大智度論》卷18〈1 序品〉(大正25，191b12-18)：「大辟支佛，亦於一百劫中作功德，增長智慧，得三十二相分：或有三十一相，或三十、二十九相，乃至一相。於九種阿羅漢中，智慧利勝，於諸深法中總相、別相能入；久修習定，常樂獨處。如是相，名為大辟支迦佛，以是為異。」
2、《坐禪三昧經》卷2(大正15，280c25-281a7)：「辟支佛有三種：上、中、下。下者，本得須陀般那若息忌陀伽迷，是須陀般那於第七世生人中，是時無佛法，不得作弟子，復不應八世生，是時作辟支佛。
若息忌陀伽迷二世生，是時無佛法，不得作弟子，復不應三世生，是時作辟支佛。
有人願作辟支佛，種辟支佛善根時，無佛法，善根熟，爾時厭世出家，得道名辟支佛，是名中辟支佛。
有人求佛道，智力進力少，以因緣退(如舍利弗是也)，是時佛不出世，無佛法亦無弟子，而善根行熟作辟支佛。有相好若少若多，厭世出家得道，是名上辟支佛。」
三、【雖滅度後，能於如是諸世界中，隨意久近，流布神力常不斷絕。】
※按：與〈5 釋願品之餘〉似有出入？
《十住毘婆沙論》卷3〈5 釋願品之餘〉(大正26，34b24-28)：
盡未來際者：願時所住，盡一切眾生未來生死際。
有人言：阿耨多羅三藐三菩提是未來世生死際，若諸佛入無餘涅槃是生死後際。菩薩志願無盡，而實成佛則止，一切十方世界諸大菩薩，皆有是願。
※厚觀法師對於〈5 釋願品之餘〉的解讀如下：
一、「阿耨多羅三藐三菩提是未來世生死際」：可能是對應「菩薩志願無盡而實成佛則止」。（菩薩還有願求，但成佛之後願求心已經止息。）
二、「若諸佛入無餘涅槃是生死後際」：成佛之後雖然願求心已經止息，但佛還是繼續轉法輪度眾生，最後化緣已盡入無餘涅槃，那時算是「後際」（最後的終點）了！
兩者合起來看，「菩薩」發願「盡未來際」度眾生，而實際上是「成佛乃止」；成佛之後雖然願求心已經止息，但佛還是繼續轉法輪度眾生，最後化緣已盡入無餘涅槃，那真是到最後的終點了。

p.7
【安】：1.安居；居處。3.安定；平靜。7.安穩，穩固。（《漢語大詞典(三)》，p.1312）
【五藏法】：
	
	《十住毗婆沙論》
卷10〈21 四十不共法品〉(T26，73c8-9)
	《大智度論》

	
	
	卷62〈40 照明品〉
(T25，497b25-26)（※1）
	卷2〈1 序品〉
(T25，74c6-8)（※2）

	1
	過去
	過去
	有為法（即三世法）

	2
	現在
	現在
	

	3
	未來
	未來
	

	4
	過出三世
	無為
	無為法

	5
	不可說
	不可說
	不可說法


※1：「般若波羅蜜中，說諸法實相；諸法實相中，無戲論垢濁，故名「畢竟清淨」；畢竟清淨，故能遍照一切五種法藏——所謂過去、未來、現在、無為及不可說。」
※2：「一切法略說有三種：一者、有為法，二者、無為法，三者、不可說法——此已攝一切法。」

p.9
【金剛三昧】：
1、《大智度論》卷47〈18 摩訶衍品〉(大正25，400b15-c3)：「如金剛三昧」是百八三昧之第48三昧。
「如金剛三昧」者，得是三昧，以智慧能通達一切諸法亦不見通達，用無所得故。
※因論生論：金剛三昧、金剛輪三昧、如金剛三昧，何以皆言金剛[footnoteRef:1] [1:  百八三昧中，有三種三昧含「金剛」之名：第10個三昧名「金剛三昧」，第23個三昧名「金剛輪三昧」，第48個三昧名「如金剛三昧」。] 

問曰：三種三昧，何以皆言「金剛」？
答曰：
A、第一說
初言「金剛」，中言「金剛輪」，後言「如金剛」。
「如金剛三昧」，佛說能貫穿一切諸法，亦不見是金剛三昧能通達諸三昧。
「金剛輪三昧」者，得是三昧，即能持諸三昧輪。是皆佛自說義。
B、第二說
論者言：
「如金剛三昧」者，能破一切諸煩惱結使無有遺餘；譬如釋提桓因，手執金剛破阿修羅軍。即是學人末後心，從是心次第得三種菩提──聲聞菩提、辟支佛菩提、佛無上菩提。
「金剛三昧」者，能破一切諸法，入無餘涅槃，更不受有；譬如真金剛，能破諸山，令滅盡無餘。
「金剛輪」者，此三昧能破一切諸法，無遮無礙；譬如金剛輪轉時，無所不破，無所障礙。
C、第三說
復次，初、金剛，二、金剛輪，三、如金剛，名字分別，佛說其義亦異；論者釋其因緣亦異，不應致難。

2、《大智度論》卷40〈4 往生品〉(大正25，350b20-23)：
「菩薩入如金剛三昧，破諸煩惱習，即時得諸佛無礙解脫，即生佛眼，所謂一切種智、十力、四無所畏、四無礙智，乃至大慈大悲等諸功德，是名「佛眼」。」

3、《增壹阿含．4經》卷37〈42 八難品〉(大正2，753b13-18)：
「復次，我法中有金剛三昧，有滅盡三昧，一切光明三昧，得不起三昧，種種三昧不可稱計，諸比丘見已娛樂，如彼大海下有金沙，是謂第八未曾有之法。諸比丘見已，娛樂其中。於我法中有此八未曾有之法，諸比丘甚自娛樂。」」

4、《增壹阿含．6經》卷45〈48 十不善品〉(大正2，793a11-c8)：
「是時，十千梵迦夷天說此語已，舍利弗默然可之。爾時，諸天以見舍利弗默然可已，即禮足退去。諸天去未遠，舍利弗即入金剛三昧。
是時有二鬼，一名伽羅，二名優婆伽羅。毘沙門天王使遣至毘留勒天王所，欲論人、天之事。是時，二鬼從彼虛空而過，遙見舍利弗結加趺坐，繫念在前，意寂然定，伽羅鬼謂彼鬼言：「我今堪任以拳打此沙門頭。」
優波伽羅鬼語第二鬼曰：「汝勿興此意打沙門頭。所以然者，此沙門極有神德，有大威力，此尊名舍利弗，世尊弟子中聰明高才無復過是，智慧弟子中最為第一。備於長夜，受苦無量。」
是時，彼鬼再三曰：「我能堪任打此沙門頭。」
優波伽羅鬼報曰：「汝今不隨我語者，汝便住此，吾欲捨汝去此。」
惡鬼曰：「汝畏此沙門乎？」
優波伽羅鬼曰：「我實畏之，設汝以手打此沙門者，此地當分為二分，正爾，當暴風疾雨，地亦振動，諸天驚動，地已振動，四天王亦當驚怖，四天王已知於我等，不安其所。」
是時惡鬼曰：「我今堪任辱此沙門。」善鬼聞已，便捨而去。
時，彼惡鬼即以手打舍利弗頭。是時，天地大動，四面有暴風疾雨，尋時來至，地即分為二分，此惡鬼即以全身墮地獄中。爾時，尊者舍利弗即從三昧起，整衣服，下耆闍崛山，往詣竹園至世尊所，頭面禮足，在一面坐。
爾時，佛告舍利弗曰：「汝今身體無有疾病乎？」
舍利弗言：「體素無患，唯苦頭痛。」
世尊告曰：「伽羅鬼以手打汝頭。若當彼鬼以手打須彌山者，即時須彌山便為二分。所以然者，彼鬼有大力故。今此鬼受其罪報故，全身入阿鼻地獄中。」
爾時，世尊告諸比丘：「甚奇！甚特！金剛三昧力乃至於斯。由此三昧力故無所傷害，正使須彌山打其頭者，終不能動其毫毛。所以然者，比丘聽之。於此賢劫中有佛，名拘屢孫如來．至真．等正覺。彼佛有二大聲聞，一名等壽，二名大智。比丘等壽，神足第一；比丘大智，智慧第一，如我今日舍利弗智慧第一，目乾連神足第一。爾時，等壽、大智二比丘，俱得金剛三昧。當於一時，等壽比丘在閑靜之處，入金剛三昧。時，諸牧牛人、牧羊人、取薪草人，見此比丘坐禪，各各自相謂言：『此沙門今日以取無常。』是時，牧牛人及取薪人集諸草木，[卄/積]比丘身上，以火燒已，而捨之去。
「是時，等壽比丘即從三昧起，正衣服，便退而去。是時，比丘即以其日，著衣持鉢，入村乞食。時，諸取薪草人見此比丘村中乞食，各各自相謂言：『此比丘昨日以取命終，我等以火焚燒，今日復還活，今當立字，字曰還活。』若有比丘得金剛三昧者，火所不燒，刀斫不入，水所不漂，不為他所中傷。如是，比丘！金剛三昧威德如是。今舍利弗得此三昧，舍利弗比丘多遊二處：空三昧、金剛三昧。是故，諸比丘！當求方便，行金剛三昧。如是，比丘！當作是學。」」
《十住毘婆沙論》卷10〈四十不共法品第21〉

